
Shiva Shatakam 4

ஶிவஶதகம் 4

(மஹாமஹோபாத்⁴யாயஶ்ரீகோ³குலநாத²விரசிதம்)
விததவிவித⁴ஸம்ப்ரதா³யஶாகா²வ்யதிகரவேஷ்டிதமூர்தயே நமோऽஸ்து ।
ப³ஹுதரஜக³த³ண்ட³பீ³ஜபூரப்ரஸவப²லேக்³ரஹிபாத³பாய துப்⁴யம் ॥ 1॥
ந த⁴ரணிஸலிலாநலா ந வாயுர்ந க²மத ஏவ ந கா²நி நாபி வர்ஷ்ம ।
ந ஸமயககுபௌ⁴ ந சிந்ந சித்தம் புருஷபுரந்த³ர பூருஷஸ்தவாஸ்மி ॥ 2॥
அவிரதபரிவ்ரு’த்தத³ண்ட³காஷ்டா²குலமதுலவ்யதிவர்தமாநவேக³ம் ।
ப்⁴ரமயஸி ஜக³த³ண்ட³கோ³லமாலாகலஶகலாபகுலால காலசக்ரம் ॥ 3॥
பு⁴வநபுடகுடீரஹட்டயந்த்ரப்⁴ரமணஸஹத்⁴ருவதர்குத: க்ரமேண ।
ஸ்ரு’ஜஸி ஸமயஸூத்ரமத்ர மாயாமயபடவாநவிதா⁴நதந்துவாய: ॥ 4॥
நிக³மவநவநஸ்பதே ப்ரஸூஷே கதி ஜக³த³ண்ட³மயாந்யுது³ம்ப³ராணி ।
த³த⁴தி ப³ஹலஜந்துஜாலமந்த: புநரபி தாநி லயம் த்வயி ப்ரயாந்தி ॥ 5॥
ப³ஹுதரஜக³த³ண்ட³பா⁴ரப⁴ர்துர்நஹி மஹிமாநமஹம் தவாவயாமி ।
மஶக இவ ஶலாடுக³ர்ப⁴ஜந்மா விடபப்³ரு’ஹத்த்வமுது³ம்ப³ரத்³ருமஸ்ய ॥ 6॥
ப்ரவிஶதி மம சித்தவேஶ்ம ஸர்வேந்த்³ரியவிகல: ஶ்ருதிஶிஷ்யமாணவர்த்மா ।
விதி⁴க்³ரு’ஹதிலபி³ந்து³ஜாலப³ர்ஹீ க³லிதவபு: ப்ரபிதாமஹ: ப்ரஜாநாம் ॥ 7॥
விக³லிதவபுஷம் விகாரவார்தாரஹிதமநிந்த்³ரியமக்ரியம் புராணம் ।
த்வமஸி ததி³தி சேதநாவிஶேஷம் நிஜபிதரம் நிக³மா: ப்ரபோ³த⁴யந்தி ॥ 8॥
ஜக³தி³த³முபதீ³பயத்யவித்³யாதிமிரரிபௌ த்வயி ந ஸ்வமப்யவைமி ।
ப்ரதபதி தபநாதபே தபர்தௌ ப⁴ஜதி யதா³ந்த்⁴யமஸாவுலூகலோக: ॥ 9॥
விஷமநிக³மகாநநாந்தஶாகா²ததிஷு நிலீய பராந்நிரீக்ஷமாண: ।
பரிணதிவித³லஜ்ஜக³த்கபித்த²க்³ரஸநகபே ஸுசிராந்நிரூபிதோऽஸி ॥ 10॥
ஸகலமபி மயா ஸ்வகர்மபீ³ஜம் த்வயி வ்ரு’ஷவாஹ ஸமர்பயாம்ப³பூ⁴வே ।
தவ மம ச ந சேத்ப²லம் ப்ரஸூதே கத²மது⁴நாऽப்யஹமேவ தோ³ஷபூ⁴மி: ॥ 11॥

ஶிவஶதகம் 4

நட இவ வஶகோ³ ப⁴வாமி யாஸாமஹமபஹஸ்திதஸர்வபூ⁴தபூர்வ: ।
ப்ரக்ரு’திசரிதநாட்யஸூத்ரதா⁴ர ப்⁴ரமயஸி மாமியதீஷு பூ⁴மிகாஸு ॥ 12॥
ப⁴வத³பி⁴ருசிதாஸு மே க்ரியாஸு வ்யவஹரதோऽநுதி³நம் ஹிதாஹிதாஸு ।
ஜநநநித⁴நப³ந்த⁴மோசநேஷு ப்ரபு⁴ரஸி பூ⁴தபதே தவாऽஸ்மி தா³ஸ: ॥ 13॥
ப⁴வத³பி⁴மதமேவ ஸேவமாநோ ஹிதமஹிதம் ச ததா² வ்ரு’தா²ऽஸ்மி ப³த்³த: ⁴ ।
தத³பி கதமமாஶ்ரயே ஶரண்யம் ப³த பரவாநிதர: பதிஸ்த்வமேவ ॥ 14॥
வரமுபஹஸநீயவர்ணகோऽயம் விவித⁴விகாரவிட³ம்பி³தஸ்வரூப: ।
தத³பி க்ரு’தகஹாஸமாத்ரஹேதோர்விரம நிவாரய நி:ஸஹோऽஸ்மி மாயாம் ॥ 15॥
க்வ ஜக³தி கதமாஹ்நி கஸ்ய ஹேதோரஹமிஹ ப³த்³த⁴ இதி த்வமேவ வேத்த² ।
த்வமபி யதி³ ந சேதயே ந ச த்வாம் மம கருணாமய தத்ர கோऽபராத: ⁴ ॥ 16॥
அவிதி³தக³திநா ப்ரமாத³நித்³ராமுஷிதமதி: கிதவ த்வயாऽஸ்மி ப³த்³த: ⁴ ।
கத²மபி மம த்³ரு’ஷ்டிவர்த்மவர்தீ ப⁴வ பத²தஸ்கரப³ந்த⁴நே ப்ரபு: ⁴ ஸ்யா: ॥ 17॥
ப³ஹுவித⁴ப⁴வபூ⁴மிகாபி⁴ராபி⁴ர்நடயஸி நாத² யதா² ததா² நடாமி ।
க்ரு’பண க³மயிதா ப⁴வாநவித்³யாஜவநிகயாऽந்தரித:கியந்த்யஹாநி ॥ 18॥
வபஸி விக³தபோ⁴க³பா⁴க்³ய தூ³ராந்மயி வ்ரு’ஷவாஹ தவாஹமுர்வராஸ்மி ।
ஸ்வபத³முபத³தா⁴ஸி யத்ர தஸ்மிந்ப⁴வதி கட³ங்க³ர ஏவ கர்மபீ³ஜம் ॥ 19॥
ப்ரப⁴வதி மதயே பத³ப்ரப³ந்தோ⁴ ந தவ நிரத்யய நித்யசேதநஸ்ய ।
ந ப⁴ஜஸி கருணாஸதோ(மத:)புராரே மம க்ரு’பணை: பரிதே³விதப்ரபஞ்சை: ॥ 20॥
ஸரஸமபி வரம் ந போ⁴க்துமீஹே ஹர மம ஶம்ப³லஸஞ்சயம் க்³ரு’ஹாண ।
உபதி³ஶ கதரத்³தி⁴ தூ³ரயாத்ராஶ்ரமஶமநம் ப⁴வவர்த்மநோऽவஸாநம் ॥ 21॥
மம ப⁴வபதி²கஸ்ய கர்மபோ⁴க்³யம் ப்ரலயநிஶி த்வமவேக்ஷதா:² ஶயாலோ: ।
த்வயி ஸகலமகிஞ்சநோ பு³பூ⁴ஷு: ப்ரஹரகவேதநமேதத³ர்பயாமி ॥ 22॥
ஶ்ருதிஜநக ரடத்யஸௌ குமாரீ தவ து³ஹிதா ப³ஹிரேத்ய நேதி நேதி ।
வ்யவஹித நிகடஸ்தி²தேऽபி தஸ்மாத்த்வயி மிலிதேऽபி மமாதிதே:² க்வ போ⁴க:³ ॥
23॥
அபரிமிதவிபா⁴க³பூ⁴மிரேகஸ்த்வமஸி ததோ ஜக³த³ண்ட³பி³ந்து³ராஸீத் ।
இதி பு⁴வநப⁴ரைகது⁴ர்ய ஜாநே த³ஶ ககுபோ⁴ க³ணிதக்ரமேண ஸித்³தா: ⁴ ॥ 24॥
கத²ய க இவ தி³க்³விபர்யயேऽபி ப்ரப⁴வதி க³ந்துமத: க்வ ஸம்ஸரேயம் ।

ப⁴வ ப⁴வபதி²கஸ்ய கோऽப்யபூர்வஸ்த்வமஹமிதி ப்ரஸ்ரு’தோ மம ப்ரமோஹ: ॥ 25॥
மயி பரமவிபௌ⁴ விஶுத்³த⁴ஸத்த்வே யதி³ஹ ஶரீரததா³த்மதாமதா⁴ஸீ: ।
நிக³மபுருஷ தத்ப்ரதிக்ரியாயை த்வயி நித³தா⁴மி ஸமஸ்தவஸ்த்வபே⁴த³ம் ॥ 26॥
நிபி³ட³ஜட³ததா³த்மதாப்ரமோஹம் விமலயதி த்வத³பே⁴த³விப்⁴ரமோ மாம் ।
ப்ரக்ரு’திமுபநயந்தி வாரிதா⁴நீம் கதகரஜாம்ஸி ரஜோऽந்தராபகர்ஷாத் ॥ 27॥
புரி புரி விஹராமஹே ப்⁴ரமந்த: புரஹர பஶ்யஸி போ⁴க³வஞ்சிதோऽஸ்மாந் ।
கிமிதி ந விஹராமஹே நாத²வந்தோ வயமிதரே த்வமநாத² ஏக ஏவ ॥ 28॥
ஸ்வபிஷி ந பரகர்மஸு ப்ரஸக்த: பரமுபபோ⁴ஜயதஸ்தவ க்வ போ⁴க:³ ।
பரசரிதமவைஷி நிர்நிமேஷ: ப்ரக்ரு’தித³ரித்³ர ந கோऽபி பஶ்யதி த்வாம் ॥ 29॥
ப்ரக்ரு’திசடுல ஸூக்ஷ்மபூ⁴தஶேஷே ப்ரக்ரு’திவிகாரநிகோசபா⁴ஜி காலே ।
அவிரதபரிவ்ரு’த்திகே²த³கி²ந்நே ஸ்வபிதி ஜநே ப்ரதிபு³த்⁴யஸே த்வமேக: ॥ 30॥
ப்ரலயத³ஹநத³க்³த⁴ஶேஷபீலுப்ரகரஶிலோஞ்ச²பவித்ரவ்ரு’த்திராதௌ³ ।
க⁴டயஸி பு⁴வநாநி தேஷு ஜீவப்ரக்ரு’திசலை: பரமாணுபி: ⁴ ஶரீரம் ॥ 31॥
ஜநஶரண ஶரீரிணாம் ப்ரஸ்ரு’ப்தை: கரணக³ணைருபலப்⁴யசேதநாநாம் ।
கதிசந ஜநுரந்தராநுபூ⁴திப்ரஸ்ரு’மரவாஸநயா ஸ்ம்ரு’தீ: ப்ரஸூஷே ॥ 32॥
அதிஶயிதவிபு³த்³த⁴வத்புராண:ஸ்மரதி முநிர்நிக³மம் ஹிரண்யக³ர்ப:⁴ ।
க³க³நபவநஸந்நிபாதகர்தா கத²யஸி வா கரணாநபேக்ஷ ஏவ ॥ 33॥
அத² க்ரு’தககலேவரத்³வயேந வ்யவஹரதா ச நிதே³ஶதா³யிநா ச ।
அவக³மிதபத³ப்ரவ்ரு’த்திமாதௌ³ கவயஸி லோகஹிதாய ஸம்ப்ரதா³யம் ॥ 34॥
ஹிதவிதி⁴கபடாந்நிஸர்க³மூட⁴ப்ரக்ரு’திரஸாவஹிதாந்நிவர்தநீய: ।
இதி விஷமதமேऽபி ஸம்விதா⁴நே க³ணயது கஸ்தவ நாத² கௌஶலாநி ॥ 35॥
ப⁴வது விதி⁴ரபூர்வகார்யதத்த்வாஶயஹிதஸாத⁴நதாபி⁴தா⁴ஸு கஶ்சித் ।
தத³பி முஷிததோ³ஷமந்தரா த்வாம் ந ப⁴விதுமர்ஹதி சோத³நா ப்ரமாணம் ॥ 36॥
ப்ரப⁴வதி பரமாப்த யோ து³ரந்தாத³பஸரணாய ஹிதே ப்ரவர்தநாய ।
ஸஹ சரதி சதுர்பி⁴ரர்த²வாதை³ர்நிக³மகவே ஸ தவைவ ஸூக்தஸார: ॥ 37॥
அஜிநமுஸலவேதி³யூபஶம்யாத்³ரு’ஷது³பலஸ்ப்²யஹவி:கபாலஶூர்பை: ।
அத²கு³ருயஜமாநகா³த்ரு’ஹோத்ரு’ப்ரப்⁴ரு’திபி⁴ரத்⁴வரகர்மஸு த்வமிஜ்ய: ॥ 38॥

விகிரதி பரிதோ க⁴நாவலீவ ஶ்ருதிரம்ரு’தாநி தவாஶயாது³த³ஸ்ய ।
விலயமயமுபைதி சித்ஸமுத்³ர த்வயி ஜக³தோ நிக³மஸ்ய சித்ப்ரவாஹ: ॥ 39॥
அபி⁴ஸரதி பரம் பரம் புராரே விஷயமநேகமபாஸ்ய பூர்வபூர்வம் ।
வருணநிலயமாபகே³வ யாவத்³ப⁴ஜதி ப⁴வந்தமஸௌ ந சித்தவ்ரு’த்தி: ॥ 40॥
கு³ணக³ணமபநீய சித்தகூபே மம நிக³மை:ஸஹஸா நிபாதிதோऽஸி ।
அம்ரு’தகலஶ திஷ்ட² திஷ்ட² மந்யே புநரபி ஜீவநமுத்³த⁴ரிஷ்யஸே ந: ॥ 41॥
ப்ரத²மஸமயஸங்க³மாய நைதஜ்ஜக³து³பஜீவதி கேவலம் ப⁴வந்தம் ।
ப⁴வது ஸததஸந்தமந்தரா த்வாம் கத²மநித³ம்ப்ரத²மாऽபி வஸ்துஸத்தா ॥ 42॥
ப்ரவஹபவநவேக³க⁴ட்டிதோऽபி ஸ்க²லதி ந யஜ்ஜக³த³ண்ட³பிண்ட³பா⁴ர: ।
லகு⁴கு³ருதுலநாதுலாப்ரகாண்ட³ த்³ரடி⁴மகு³ண:ஸ ப⁴வத்³கு³ணத்ரயஸ்ய ॥ 43॥
த்வமகி²லஜக³தீ³ஶ ஷட்³பி⁴ரங்கை³ருபசிதவேத³மஜீஜந:ஷட³ங்க³ம் ।
கத²ய கத²மஸாவுபைத்வஸத்தாம் ஸததஸதோ ப⁴வத:ஸ்வத: ப்ரபஞ்ச: ॥ 44॥
விஶகலிதமநுவ்ரஜந்நிசித்ய ஸ்த²பதிரிவ த்வமஜீக⁴ட: ப்ரபஞ்சம் ।
விபு⁴ரஸி ந ச யுஜ்யஸே விகாரைஸ்த்வயி ஸமவைது கத²ம் ஸ பூ⁴தஸர்க:³ ॥ 45॥
ந ஜக³தி³த³மஹேதுதோ ந ஶூந்யாத³வதி⁴மதாம் கத²முத்³ப⁴வோऽஸ்த்வகஸ்மாத் ।
ப்ரக்ரு’திரியமத⁴ர்மத⁴ர்மரூபா புருஷகு³ண: கத²மாரபே⁴த விஶ்வம் ॥ 46॥
ஸ்வபரபரிசயாந்த்⁴யஹேதுமேதம் ஶிவ ப⁴வதா³வரணீயமந்த⁴காரம் ।
ஶமயதி ஜக³த³ண்ட³பி³ந்து³வ்ரு’ந்தா³ம்பு³த³ ப⁴வதே³கபதா³ விவேகவித்³யுத் ॥ 47॥
ஸ்மரஸி கத²மநந்யதே³வ வ்ரு’த்தாம் ப்ரப⁴வகதா²விது⁴ராம் நிஜாமவஸ்தா²ம் ।
புநரபி ந சிராஜ்ஜநார்த³ந த்வாம் ந பரிசரிஷ்யதி சேதநோ த்³விதீய: ॥ 48॥
நிமிஷபரிசிதோ ஹரே ஸமூலம் ஹரஸி விஶேஷகு³ணவ்ரஜம் பரஸ்ய ।
ப்ரத²யஸி க²லதாமிமாமபூர்வாம் கத²யஸி யத்³விகு³ணத்வமாத்மநோऽபி ॥ 49॥
அலமவக³லிதேந்த்³ரியப்ரவ்ரு’த்தேஸ்தவ ஜரத: புருஷஸ்ய ஜாக³ரேண ।
அயமஹமது⁴நா ப்ரபு³த்³த்⁴யமாந: புருஷவிகாரகரீம் நிஹந்மி மாயாம் ॥ 50॥
அஸக்ரு’த³நடத³ஸ்மிதா நடீ மே நிஹிதபதா³ மஶகே மதங்க³ஜே ச ।
த்⁴ருவமுபரி தவாதி⁴ரோக்ஷ்யதீயம் ப⁴வ மஹதோऽபி மஹாநணோரணீயாந் ॥ 51॥
விலயமுபஜகா³ம சேத³க²ண்ட³ஸ்த்வயி ஜரடோ² ஜக³த³ண்ட³கு³ல்மபிண்ட:³ ।
க்ஷபயஸி தத³பி க்ஷபாமநித்³ர: கதிபி⁴ரஸௌ ஹி பு³பூ⁴ஷதி ப்ரரோஹை: ॥ 52॥

விகிரதி பரத்³ரு’ஷ்டிவஞ்சநாய த்வது³பரி விஷ்டபஸர்ஷபாநவித்³யா ।
தத³பி நிமிஷமாத்ரநிர்க³தோऽபி ப்ரவிஶதி பூ⁴தக³ணோ ப⁴வந்தமேவ ॥ 53॥
அஸக்ரு’து³பரமத்³பி⁴ரங்கபே⁴தை³ர்நடக³ணநிஷ்க்ரமணாத்³விவிக்தரங்க:³ ।
அவிதி³தமுக²ஸந்தி⁴ராமுகா²ந்தோ நிக³மகவேஸ்தவ நாடகப்ரப³ந்த: ⁴ ॥ 54॥
ப்⁴ரமயஸி ஜக³தஸ்த்வமேவ ஸம்ஜ்ஞாபரிசயஸம்ஸ்க்ரு’திரூபவேத³நாபி:⁴ ।
ஸத³ஸத³தத³போட⁴வஸ்துசிந்தாக்ரு’திரிதி கல்பயஸே விவேகவேத்³யம் ॥ 55॥
த்வமம்ரு’த விஷயப்ரவேஶபூ⁴மௌ ப⁴வஸி த்³ரு’ஶ: பதி² யஸ்ய ஸ த்³விதீயம் ।
ஜக³தி ந பரிபஶ்யதி ஸ்மா ஜிஹ்மா ஸ்மரஹர த்³ரு’ஷ்டிவிஷாதி⁴கா க³திஸ்தே ॥ 56॥
த்³ருஹிணப⁴வநபத்³மபீ³ஜமாலாமணிபரிவர்தநதத்பராத்மநஸ்தே ।
க்³ரஸிதுமகி²லமேவ ஜந்துஜாதம் விஜநயதோ விதி³தா பி³டா³லவ்ரு’த்தி: ॥ 57॥
அபரிமிதக்ரு’தேர்நிராஶ்ரயஸ்ய ப்⁴ரமரஹிதஸ்ய நிரஸ்தசேஷ்டிதஸ்ய ।
த்³ரு’ஷது³த³ரத³ரீஷு த³ர்து³ராணாம் க⁴டநபடோஸ்தவ கீத்³ரு’ஶம் ஶரீரம் ॥ 58॥
பு⁴வநப⁴வநபா⁴ஸநப்ரதீ³ப ந்யபதத³ஸௌ த்வயி சேதநாபதங்கீ³ ।
க்ஷணமதி⁴கமதீ³ப்யத ஜ்வலந்தீ புநரஜஹாத்ப்ரத²மாமபி ஸ்வஸத்தாம் ॥ 59॥
த்⁴ருவமியமபவர்க³ராத்ரிஸந்த்⁴யா ப⁴வதி யதஸ்த்வயி நிர்ப⁴ரோऽநுராக:³ ।
ருசிமய சரமோऽயமஞ்ஜலிஸ்தே நநு நசிராத்³ப⁴விதா ப⁴வாநத்³ரு’ஶ்ய: ॥ 60॥
யத³பி தவ வஶே மமேந்த்³ரியாணி ஶ்ருதிவிஷயாவதி⁴வர்தமாநத்³ரு’ஷ்டே: ।
முக²மஸி ஜக³தஸ்ததா²பி நாத² ஶ்ருதிமுகுரேண விநா ந வேதி³தாஸே ॥ 61॥
மதித⁴நமிதரே ஸுதீ³ர்க⁴நித்³ராப்ரவணதி⁴யஸ்த்வயி நிக்ஷிபந்த்யதந்த்ரே ।
உபஹரணஸுஸஞ்சிதோ ந ஜாது வ்யயமுபக³ச்ச²தி சேதநாநிதி⁴ஸ்தே ॥ 62॥
க்வசித³பி விஷமே த்வயா நியுஜ்ய ஸ்தி²திமநவாப்ய சிரஸ்ய ஸம்ஸராமி ।
ப⁴வகி³ரிஸரித³ஸ்மி சித்ஸமுத்³ர ஸ்வமபி ஜஹாமி ததா³லபே⁴ யதி³ த்வாம் ॥ 63॥
ப⁴க³வதி நியதே விதூ³ரயாத்ராஸஹசரி ஸம்ஸரணாத்⁴வநோऽயமந்த: ।
ஜரதி விரம நி:ஸஹாஸி ஸம்விந்நக³ரமத:பரமத்³வயோபபோ⁴க்³யம் ॥ 64॥
விலிக²து கத²மக்ஷராணி பா⁴லே ஸ விதி⁴ரத்³ரு’ஷ்டபதா³ர்த²லேக²த³க்ஷ: ।
மம ஹி மிலிதமக்ஷபாத³பாத³ப்ரணிபதநேந லலாடஸீம்நி சக்ஷு: ॥ 65॥
உடு³நி மயி ரவே ப்ரகாஶலேஶம் வ்யவதி⁴வஶாத³பரீக்ஷிதோ ந்யதா⁴ஸீ: ।

தமபஹரஸி ஸந்நிகர்ஷமேத்ய த்வது³பரி தர்ஹி நிஜம் வபுஸ்த்யஜாமி ॥ 66॥
ப⁴வபத²பதி²கோऽஸ்மி வாடபாடச்சர மிலிதோऽஸி விலுண்ட்²ய ஸம்பதோ³ மே ।
அஹமபி ப⁴வத³ந்தரம் ப்ரவிஶ்ய த்⁴ருவமசிரேண ஹராமி தே விபூ⁴தீ: ॥ 67॥
ஶ்ருதிரஸி புருஷார்த²ஸந்நிப³த்³த⁴ஸ்தவ சரணே ப்ரத²மே விரௌமி வத்ஸ: ।
அமரக³வி ஸ தோ³க்³தி⁴ கஸ்ய ஹேதோரம்ரு’தமபோ⁴க்தரி பூர்திபா⁴ஜி பா⁴ண்டே³ ॥
68॥
ஶிவ தவ மம சாந்தராலபூ⁴மௌ விவித⁴விதா⁴ம் வ்யவதா⁴ம் வ்யதா⁴த்³விதா⁴தா ।
தத³பி ஹி ப⁴வதோऽஹமேவ பி⁴த்திர்ப⁴வதி வ்ரு’தி:ஸத³நஸ்ய நாஜிரஸ்ய ॥ 69॥
வ்யவதி⁴ருபரராம பூ⁴ர்விப⁴க்தா ப்ரப⁴வஸி கூ³ட⁴மதிர்ந மாம் ப்ரஹர்தும் ।
தத³ஹமஹமிகாஹ்ரு’தே³கஶேஷாவதி⁴ரது⁴நா த்⁴ருவமாவயோர்விமர்த:³ ॥ 70॥
ந த⁴ரணிருபரி ப்ரயாதி நாத: ⁴ பததி ந ச ப்லவதே ந ப³ம்ப்⁴ரமீதி ।
ந ச தி³வி வஸதி ஸ்வஶக்தியோகா³த³பி து ப⁴வாநசலாஸ்தி²ரத்வஹேது: ॥ 71॥
அவிஷமசதுரஸ்ரஷட்³விபா⁴கா³ம் ந ஸ்ரு’ஜஸி கந்து³கநிஸ்தலாம் ந ஸூஷே ।
க⁴டயஸி ப்ரு’தி²வீமிமாம் க²சக்ரப்⁴ரமணகுலால விஶாலத³ர்பணாபா⁴ம் ॥ 72॥
புரஹர பரத்³ரு’ஷ்டிதோ³ஷஶாந்த்யை கதி ஜக³த³ண்ட³கக³ண்ட³காந்பி³ப⁴ர்ஷி ।
த்வது³பரி பரிபாதயந்தி த்³ரு’ஷ்டிம் விஜஹதி ஸர்வமகிஞ்சநா ப⁴வந்தி ॥ 73॥
பரபுரமபி⁴விஶ்ய ஸர்வலோகம் ப்⁴ரமயஸி ஸர்வதி³நேஷு பூ⁴தவர்க:³ ।
ப⁴வபித்ரு’வநவாடபோ³தி⁴வ்ரு’க்ஷ ப்ரலயநிஶாஸு நிலீய ஸேவதே த்வாம் ॥ 74॥
க்³ரஹக்³ரு’ஹஸரஸீருஹஸ்ய ராஹுப்⁴ரமரவிமர்த³ஸஹார்ககர்ணிகஸ்ய ।
ப்⁴ரமணமித³மபி⁴வ்யநக்தி லீலாம் தவ க⁴டிதாம் த்⁴ருவநாலக⁴ட்டநாய ॥ 75॥
ஸகலகு³ணக³ணோ மமோர்ணநாபே⁴ர்விலயமுபைதி விதாயதே ச பூ⁴ய: ।
படுஜநஜட³தாபஹாரஹேதோ:க்ஷணமபி ந க்ஷமஸே க்ஷயம் கு³ணாநாம் ॥ 76॥
ந க²லு விக⁴டிதா: புநர்க⁴டந்தே ந ச க⁴டிதா:ஸ்தி²ரஸங்க³தாம் ஶ்ரயந்தே ।
பிபதிஷுமவஶம் ருஜந்தி வம்ஶ்யாஸ்தடதருமாப இவாபகா³ணகஸ்ய ॥ 77॥
விக³தவிபரிலோபத்³ரு’ஷ்டி பஶ்யந்வஶயஸி யாம் புருஷப்ரகாண்ட³ மாயாம் ।
ப்ரக்ரு’திசபலயா தயா விகாரைர்ப³ஹுவித⁴வர்ணிகயா வஶீக்ரு’தோऽஸ்மி ॥ 78॥
ப்ரக்ரு’திசபலபீலுபீ³ஜவர்கே³ த³லதி க²கோ³லகுஶூலவிப்ரகீர்ணம் ।
அக⁴டிதமிதரேதரேண கல்பக்ஷயரஜநௌ ஸமசீகலஸ்த்வமேக: ॥ 79॥

ஸ்வபுடபடலமப்⁴யஜீர்யதா³ஶாவ்ரு’திரத³லந்நிரவாத்³ரவிப்ரதீ³ப: ।
ப்ரலயமவநிவாஸ்த்வகா³த்ததா²பி க்வ ஜக³த³கா³ரக்³ரு’ஹஸ்த²நிஶ்யவாத்ஸீ:॥ 80॥
ப்ரஸரதி விஷயேஷு யேஷு ராக:³ பரிணமதே விரதேஷு தேஷு ஶோக: ।
த்வயி ருசிருசிதா நிதாந்தகாந்தே கு³ணபரிபாகஶுசாமகோ³சரோऽஸி ॥ 81॥
ப்ரதிக்³ரு’ஹமதிதி²ர்க்³ரு’ஹீதத³ண்டோ³ த்⁴ரு’தஜக³த³ண்ட³கமண்ட³லுப்ரகாண்ட:³ ।
பு⁴வநவஹந பாத்ரமாத்ரஶேஷம் ஸத்ரு’ணமிமம் ஜக³த³த்தி காலபி⁴க்ஷு: ॥ 82॥
ப்ரஸப⁴நிவிஶமாநகாலஸர்பப்ரதிஹதநிர்க³மநே க²கோ³லநீடே³ ।
ப³ஹுவித⁴க³தயோ விவிக்தஜாயாஸுதஜநநீதநவ: க²கா³ ப்⁴ரமந்தி ॥ 83॥
அபி⁴லபிதமதா²நுசிந்திதம் யோ ஹ்ரு’த³யகு³ஹாஶயித: ஶ‍்ரு’ணோத்யகர்ண: ।
தமிமமவசநம் ச வாக்³மிதா ச ப்ரப⁴வதி மந்த்ரயிதும் த்ரயீ பு⁴ஜங்க³ம் ॥ 84॥
பரிபிப³தி பயோ ப⁴வாத்⁴வநீநஸ்தநயகராஜ்ஜநநீபயோத⁴ராச்ச ।
வ்யபக³தமது⁴நா ததா³ஶயாபி ப்ரஸப⁴வஶாத³யமாஶய: ஶுஶோஷ ॥ 85॥
ஸ்தநகலஶமுகே²ந வா ஜநந்யாஸ்தநயகராங்கு³லிமத்⁴யகுல்யயா ச ।
சபல பிப³ பயாம்ஸி யாவதா³யுர்ப⁴வதி ந சேதஸி சேதநாஸமுத்³ர: ॥ 86॥
விதி⁴வஶமிலிதோ ப⁴வாத்⁴வயாத்ராம் ஹரஸி ஜக³த்திலபேஷதைலிகோऽஸி ।
ந தவ பஶுபதே வித³ந்தி பாஶம் பிஹிதத்³ரு’ஶ: பஶவ: பரிப்⁴ரமந்தி ॥ 87॥
மயி ப²லகதி⁴யா த்வயா கியத்ய: ப்ரதிக்ரு’தயோ லிகி²தாஸ்ததா² விலுப்தா: ।
விரம ப³த நிஸர்க³நிர்மலஸ்ய ப்ரம்ரு’ஜ ரஜோ மம பஶ்ய த³ர்பணோऽஸ்மி ॥ 88॥
க்ஷிதிபி³லபதிதம் ஜராயுபேஶீஸ்த²கி³தமதா²ண்ட³ஸமுத்³க³கே நிகூ³ட⁴ம் ।
அவிவ்ரு’தமபி தா⁴துஸஞ்சயம் தே ப⁴வ ப⁴வதா ஹ்ரு’தவிக்³ரஹோ ஹராமி ॥ 89॥
பரிமிதஸுக²த³ம் கஷாயபாகம் விரஸதரம் விஷயாந்தரம் விஹாய ।
நிரவதி⁴மது⁴ரே ஸமே ஸமந்தாத்த்வயி புருஷோத்தம விஶ்ரமோऽஸ்து வாசாம் ॥ 90॥
அபக³தபத³பாடவோऽபி க³ர்பா⁴து³பநிஷதா³மது⁴நோத்தி²த: ப்ரப³ந்த: ⁴ ।
ஜநயது தவ கௌதுகம் கலேந ப்ரதிபத³விஸ்க²லிதேந ஜல்பிதேந ॥ 91॥
ப்ரக்ரு’திமலிநம்ரு’க்ஷலக்ஷலிக்ஷாசயசிதமம்ப³ரசீவரம் வஸாநம் ।
ப்ரகடிதப்³ரு’ஹத³ண்ட³மத்ரபம் த்வாம் புருஷமுதீ³க்ஷ்ய ஹஸாமி சோல்லஸாமி ॥
92॥

வ்யரமத³வஸர:ஸ யத்ர கர்மப்ரகரமகார்ஷமமர்த்யலேஹ்யலோபா⁴த் ।
ந புநரபி பிபா³மி ஸோமபாத்ராம்ரு’தத³தி⁴ ராஹுபி³டா³லபீதஶேஷம் ॥ 93॥
ஸ்வயமயமவலேடி⁴ ஹோதுராஜ்யம் தத³நு தமாஶயதே ஸுதா⁴ம்பு³பி³ந்தூ³ந் ।
அஜநி து ஜநநீபயஸ்த்ரு’ஷார்திக்ஷயமவமுஞ்சதி யாஜ்யமிஜ்யவர்க:³ ॥ 94॥
ப்⁴ரமயஸி நவதா⁴ க²மண்ட³லாநி த்³ரட⁴யஸி ஸப்தபுடாநி பூ⁴ததா⁴த்ர்யா: ।
உபதி³ஶஸி ச ஷட்³க³தீர்க்³ரஹாணாம் த்⁴ருவமஸி தத்³த்⁴ருவயோரபி த்⁴ருவஸ்த்வம்
॥ 95॥
கு³ணமபி தவ நிர்கு³ணத்வபக்ஷே ப்⁴ரமயதி தோ³ஷகுலாகுல: ப்ரப³ந்த:⁴ ।
மலிநயதி நவேந்து³ஸுந்த³ராணி ஸ்ப²டிகஶிலாஶகலாநி காசஸங்க:³ ॥ 96॥
கிமபி நிவிஶதே ப்ரகாஶராஶௌ த்வயி யமுநேவ ரவௌ விதா⁴விவாங்க: ।
அஸிததநுசதுர்பு⁴ஜஸ்வரூபம் யத³ரதரா ஹ்ரு’த³யம் ஹரந்தி வாமா: ॥ 97॥
இத³மபரபுரம் ததே³வ யஸ்மிந்நஸக்ரு’த³ஹர்நிரகா³ந்நிஶி ப்ரவிஶ்ய ।
விக³லிதவரணாத்³ப³ஹிர்விஹீநாத்கத²மது⁴நா ஸத³நாதி³தோ நிரீயாம் ॥ 98॥
யத³பி⁴லபஸி புத்³க³லாநஜீவாஸுரவரநிர்ஜரஜீவப³ந்த⁴மோக்ஷாந் ।
நயஸி ச யத³நாவ்ரு’தாந்விஹங்க³ப்ரக்ரு’திமதஸ்தது³பாஸ்யஸே ஜிநேந்த்³ர: ॥ 99॥
ப்ரக்ரு’திரியமநஶ்வரஸ்வரூபா ஸ்ரு’ஜதி மஹாந்தமஸௌ யதோ விகாரம் ।
அவிக்ரு’தமபி பஶ்யத:ஸதஸ்தே ஸஹ ரமதே ஹ்யநயா ஸகா² த்வதீ³ய: ॥ 100॥
யதி³ மம ஸஹஸா தவாபி⁴ஸாராத்குலகு³ருபி⁴ர்நிக³மைர்நிவாரிதாஸௌ ।
ஸ்வயமபி⁴ஸர தர்ஹி வாசமேநாம் பரபுருஷம் நிக³மோ ந பஶ்யதி த்வாம் ॥ 101॥
மம வசநஜலாநி கர்ணஶுக்தௌ தவ பதிதாநி க³தாநி மௌக்திகத்வம் ।
விகு³ணவிலுலிதாநி லாஜபு³த்³த்⁴யா ரஸயது குண்ட³லகுண்ட³லிப்ரகாண்ட³ம் ॥
102॥
அபடுபி⁴ரபி⁴தி⁴த்ஸிதார்த²பு³த்³தா⁴வநபி⁴மதாநபி போ³த⁴யத்³பி⁴ரர்தா²ந் ।
புரமத²ந பராஹதைரமீபி: ⁴ கத²ய கதா³ விஹஸிஷ்யஸி ப்ரலாபை: ॥ 103॥
ந தவ புரி ஶிலாத³புத்ரவேத்ரப்ரததிநிருத்³த⁴தயா லபே⁴ ப்ரவேஶம் ।
ஶிவஸஹசரி கௌ³ரி கோ³புரேப்⁴யோ ப³ஹிருபவிஶ்ய வஸாமி நௌமி ச த்வாம் ॥
104॥
ந த³ஹதி ஸக³ராந்வயம் ந பாதா³த்ப்ரப⁴வதி நாப்யலிகாது³தே³தி சக்ஷு: ।

ந ச கிமபி ஶ‍்ரு’ணோதி நேத்ரவர்கோ³ மம கத²மஸ்து தவ ஸ்தவேऽதி⁴கார: ॥ 105॥
॥ இதி மஹாமஹோபாத்⁴யாயஶ்ரீகோ³குலநாத²விரசிதம் ஶிவஶதகம் ॥

